
	                                           1. ՀՀ ֆինանսների նախարարություն
	08.02.2024

	
	N 01/2-1/2437-2024

	Առաջարկություններ և դիտողություններ չկան:


	

	                                          2. ՀՀ պետական եկամուտների կոմիտե
	07.03.2022

	
	01/3-4/15013-2022

	«Հայաստանի Հանրապետության կառավարության 2019 թվականի փետրվարի 28-ի թիվ 202-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի (այսուհետ՝ Նախագիծ) վերաբերյալ հայտնում ենք հետևյալը.
Հայաստանի Հանրապետության կառավարության 2023 թվականի նոյեմբերի 23-ի N 2017-Ն որոշմամբ սահմանված հավելվածի 9-րդ կետի համաձայն՝ թույլատվական փաստաթղթի տրամադրումը կամ այդ փաստաթղթի տրամադրման մերժումը պետական կառավարման լիազոր մարմնի կողմից իրականացվում է համապատասխան հայտը (ենթահայտը, դիմումը) գրանցելուց հետո մեկ աշխատանքային օրվա ընթացքում՝ բացառությամբ նույն կարգի 11-րդ կետի։ Միաժամանակ, նշված հավելվածի 4-րդ կետի մասնավորապես 4-րդ ենթակետի համաձայն՝ նույն կարգի իմաստով թույլատվական փաստաթղթերն են դեղագործական արտադրանքի ներմուծման (համապատասխանության) հավաստագիրը, որը տրվում է Հայաստանի Հանրապետության տարածք դեղեր, դեղանյութեր, դեղաբուսական հումք և հետազոտվող դեղագործական արտադրանք ներմուծելու, այդ թվում՝ զուգահեռ ներմուծման համար, առողջապահության բնագավառի լիազոր մարմնի կողմից և դեղագործական արտադրանքի արտահանման (համապատասխանության) հավաստագիրը, որը պարտադիր պահանջվող փաստաթուղթ չէ և տրամադրվում է հայտարարատուի ցանկությամբ՝ առողջապահության բնագավառի լիազոր մարմնի կողմից։
Հաշվի առնելով վերոնշյալը՝ առաջարկում ենք Նախագծի 1-ին կետի 2-րդ ենթակետին համանման փոփոխություն նախատեսել նաև Որոշմամբ սահմանված N 1 հավելվածի (այսուհետ՝ Հավելված) 52-րդ և 63-րդ կետերում։








Միաժամանակ, հաշվի առնելով այն, որ 2023թ․-ի օգոստոսի 28-ից Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում հասանելի «Թույլատվական փաստաթղթեր» համակարգում գործարկվել են Հայաստանի Հանրապետության առողջապահության նախարարության կողմից տրամադրվող, Որոշմամբ սահմանված՝ Հայաստանի Հանրապետության տարածք դեղեր, դեղանյութեր, դեղաբուսական հումք և հետազոտվող դեղագործական արտադրանք ներմուծելու և Հայաստանի Հանրապետության տարածքից արտահանելու թույլատվական փաստաթղթերը, առաջարկում ենք Որոշման մեջ նախատեսել նաև հետևյալ փոփոխությունները․
1. Հավելվածի 19-րդ կետը առաջարկում ենք խմբագրել հետևյալ բովանդակությամբ․ 
«Հայտատուն Հայաստանի Հանրապետություն դեղագործական արտադրանք ներմուծելու նպատակով լիազոր մարմին է ներկայացնում էլեկտրոնային հայտ (այսուհետ՝ հայտ)՝ «Հայաստանի Հանրապետության արտաքին առևտրի ազգային մեկ պատուհան» (trade.gov.am) էլեկտրոնային հարթակում հասանելի «Թույլատվական փաստաթղթեր» (sw.gov.am) համակարգի (այսուհետ՝ Համակարգ) միջոցով՝ կցելով անհրաժեշտ փաստաթղթերի գունավոր տեսաներածված պատճենները (ՊԻԴԻԷՖ (PDF) ձևաչափով ֆայլերի տեսքով):»,
2. Որոշման ամբողջ տեքստից առաջարկում ենք հանել ««Մեկ պատուհան» կամ» բառերը, իսկ ««Թույլատվական փաստաթղթեր (sw.gov.am)» էլեկտրոնային համակարգ» բառերը համապատասխան հոլովաձևերով փոխարինել «Համակարգ» բառի համապատասխան հոլովաձևերով,
3. Հավելվածի 20-րդ և 79-րդ կետերում «համարվում են ներկայացված՝» բառերն առաջարկում ենք փոխարինել «գրանցվում են» բառով,
4. Հավելվածի 21-րդ և 80-րդ կետերը առաջարկում ենք խմբագրել հետևյալ բովանդակությամբ․
«Լիազոր մարմնում հայտը գրանցված լինելու փաստի մասին հայտատուն տեղեկացվում է Համակարգի միջոցով:»,
5. Հավելվածի 29-րդ կետը առաջարկում ենք խմբագրել հետևյալ բովանդակությամբ․ 
«Լիազոր մարմինը փորձագիտական եզրակացությունն ստանալուց հետո 1 աշխատանքային օրվա ընթացքում հայտը բավարարում կամ մերժում է: Դեղագործական արտադրանքի ներմուծման (համապատասխանության) հավաստագիր տրամադրելու մասին հրամանի հիման վրա էլեկտրոնային հավաստագիրը (N 3 ձև) կամ ներմուծումը մերժելու մասին էլեկտրոնային հրամանը հայտատուին է տրամադրվում Համակարգի միջոցով՝ հայտատուի կողմից Համակարգում հասանելի վճարման միջոցներով վճարումից կամ պետական տուրքի վճարման  անդորրագիրը Համակարգում կցելուց հետո:»,
6. Հավելվածի 78-րդ կետը առաջարկում ենք խմբագրել հետևյալ բովանդակությամբ․ 
«Հայտատուն Հայաստանի Հանրապետությունից դեղագործական արտադրանք արտահանելու նպատակով լիազոր մարմին է ներկայացնում հայտ Համակարգի միջոցով՝ կցելով անհրաժեշտ փաստաթղթերի գունավոր տեսաներածված պատճենները (ՊԻԴԻԷՖ (PDF) ձևաչափով ֆայլերի տեսքով):»,
7. Հավելվածի 87-րդ կետը առաջարկում ենք խմբագրել հետևյալ բովանդակությամբ․ 
«Լիազոր մարմինը փորձագիտական եզրակացությունն ստանալուց հետո 1 աշխատանքային օրվա ընթացքում հայտը բավարարում կամ մերժում է: Դեղագործական արտադրանքի արտահանման հավաստագիր տրամադրելու մասին հրամանի հիման վրա էլեկտրոնային հավաստագիրը (N 3 ձև) կամ ներմուծումը մերժելու մասին էլեկտրոնային հրամանը հայտատուին է տրամադրվում Համակարգի միջոցով՝ հայտատուի կողմից Համակարգում հասանելի վճարման միջոցներով վճարումից կամ պետական տուրքի վճարման  անդորրագիրը Համակարգում կցելուց հետո:»,
8. Հավելվածում առաջարկում ենք ավելացնել նոր կետ հետևյալ բովանդակությամբ․ 
«Սույն կարգով նախատեսված հայտը, համապատասխան ուղեկցող փաստաթղթերը, ինչպես նաև թույլատվական փաստաթղթերը տրամադրվում են բացառապես էլեկտրոնային եղանակով՝ Համակարգի միջոցով, բացառությամբ անհաղթահարելի ուժի առկայության, որի դեպքում կարող են տրամադրվել թղթային եղանակով՝ համաձայն՝ N 1, 2 և 3 ձևերի»։
Միաժամանակ, առաջարկում ենք քննարկել Որոշման 2-րդ հավելվածով սահմանված փորձագիտական եզրակացության առնչությամբ համանման դրույթի սահմանման նպատակահարմարությունը։



	 
 




























Ընդունվել է մասնակի:
Առաջարկի հիման վրա որոշմամբ սահմանված N 1 հավելվածի 52-րդ կետում նույնպես կատարվել է փոփոխություն, սակայն  63-րդ կետը թողնվել է անփոփոխ, քանի որ զուգահեռ ներմուծման թույլտվության տրամադրումը իրականացվում է կամավորության սկզբունքով մինչև դեղը պատվիրելը և դրա տեղափոխումն իրականացնելը ներմուծողի գրավոր դիմումի համաձայն և այդ թույլտվությունը ընդգրկված չէ ՀՀ կառավարության 2023թվականի նոյեմբերի 23-ի N 2017-Ն որոշման հավելվածով սահմանված թույլատվական փաստաթղթերի ցանկում:

Ընդունվել է ի գիտություն:
Մնացած բոլոր առաջարկությունները ընդունելի են, սակայն չեն ներառվել այս նախագծում, փոխարենը՝ դրանք հաշվի կառնվեն  «Դեղերի մասին» օրենքում փոփոխություններ և լրացումներ կատարելու մասին ՀՀ օրենքի ընդունումից հետո (ընդգրկված է Ազգային ժողով ութերորդ գումարման յոթերորդ նստաշրջանի օրակարգում) նախատեսվող ՀՀ կառավարության 2019 թվականի փետրվարի 28-ի թիվ 202-Ն որոշման մեջ փոփոխություններ և լրացումներ կատարելու մասին նոր նախագծում:  





	                                             3. ՀՀ էկոնոմիկայի նախարարություն
	05.02.2024

	
	N 01/1815-2024

	Առաջարկություններ և դիտողություններ չկան:


	

	                                             4. ՀՀ արդարադատության նախարարություն
	29.02.2024

	
	N /27.3/8149-2024

	Առաջարկություններ չկան:


	



